5 класс.

Тема . Афинада демократия яралгылары.

Максат. Хәзерге заман демократиясенә нигез салучы буларак, Афина турында    

 күзаллау тудыру; төркемләп эшләү күнекмәләре булдыру; борынгы заман тарихына кызыксыну уяту.

Яңа терминнар: демократия, чирәп, драхма.

Җиһазлау: дәреслек, таблица.

Тарихи шәхес: Солон.
Дәрес планы.

I. Оештыру.

II. Өй эшен тикшерү.

III. Терминнар белән эш.

IV. Физминутка.

V. Яңа теманы аңлату.

1. Тарихи шәхес – Солон.

2. Солон законнары. 

3. Афинада дәүләт төзелеше.

VI. Йомгаклау.

VII. Өй эше бирү, билгеләр кую.
Дәрес барышы.

I. Оештыру.

Дежур укучы рапортын тыңлау.

II. Өй эшен тикшерү – тест ярдәмендә.

1. Б.э.кадәр икенче меңъеллыкта грек кабиләләре кайда яшәгән?

А) Эгей диңгезе утрауларында;

Б) Урта диңгезнең көнчыгыш ярларында;

В) Балкан ярымутравының көньягында;

Г) Кече Азия ярымутравының көнбатышында.

2. Грециянең күпчелек территориясен алып тора:

А) текә таулыклар;

Б) уңдырышлы үзәнлекләр;

В) джунглилар;

Г) чүлләр.

3. Борынгы Грециянең Микена шәһәре урнашкан:

А) Төньяк Грециядә;

Б) Крит утравында;

В) Урта Грециядә;

Г) Көньяк Грециядә.

4. Троя сугышының сәбәбе:

А) Кара диңгез ярларында урнашу;

Б) Кече Азиянең яр буйларын яулап алу;

В) Урта дингездә хакимлек итү;

Г) бәхәсләр алиһәсе Эриданың ызгыш алмасын алу.

5. Тесейга кылыч һәм йомгак биргән Минос патшаның кызы:

А) Иштар;               В) Ариадна;

Б) Семрамида;        Г) Гүзәл Елена.

6. Гомерның Троя сугшы турындагы поэмасы “Иллиада” дип аталган:

А) грек патшасына атап;

Б) Троя шәһәренең икенче исеменә атап;

В) Троя патшасына атап;

Г) грек шәһәренә атап.

7. Трояны камау төгәлләнә:

А) троялылар грек гаскәрләрен тар-мар итү белән;

Б) греклыларның Трояны җимерүләре һәм яндыралары белән;

В) греклыларның троялылар белән килешү төзүе;

Г) троялыларның греклылардан тынычлык сораулары белән. 

8. Греклар корабның уңышлы йөреп кайтуын кайсы алладан сорыйлар?

А) Зевс;                        В) Аид;

Б) Посейдон;                Г) Гермес.

9. Греклар төп аллалар кайда яши дип уйлаганар?

А) Крит утравында;            В) Эгей диңгезе төбендә;

Б) Олимп тавы башында;   Г) күктә.

10. Бу аллалар кешеләрнең нинди эшләрендә ярдәм иткәннәр?

А) Гефест;        1) тимерчелек;

Б) Афина;         2) тукучылык һәм һөнәрчелек;

В) Дионис.        3) йөзем үстерү;

                           4) хәрби эш.

III. Терминнар белән эш.

Демократия  - “демос” – халык, “кратия” – хакимият        халык хакимияте.

Чирәп – түбә ябу өчен яндырылган балчыктан эшләнгән пластинка.

Драхма – көмеш акча (4,36 г.).
IV. Физминутка.

V. Яңа теманы аңлату.

Класс ике төркемгә бүленә.

1. Тарихи шәхес – Солон.

Солон б.э.к. 640-635 – 559 елларда Афина белән идарә иткән. 594 елда илдә реформалар үткәрә, агартылган агач такталарга язганнар.

Чыгышы белән танылган аксөякләр нәселеннән , ләкин артык бай булмаган. Яшьтән үк диңгездә сәүдә иткән, белем туплаган, Мисыр каһиннәрендә белем алган.

Аның законнары нәрсәдән гыйбарәт булган соң?

2. Солон законнары. 

Төркемнәрдә эш.

1) Бурыч коллыгын бетерү – 1 төркем.

2) Идарә итүдәге үзгәрешләр – 2 төркем.

Бирем: нинди законнар кабул ителгән, аларның эчтәлеге.

Нәтиҗә чыгару – таблица тутыру.

Б.э.к. 594 елгы Солон законнары.

	№
	Закон 
	Эчтәлеге



	1
	Бурычларны бетерү.
	Бөтен бурычларны бетерү.



	2
	Бурыч коллыгын бетерү.
	Бурычлы колларны азат итү, чит илләргә сатылган колларны эзләп табып дәүләт акчасына кире сатып алу.



	3
	Судьяларның сайлап кую.
	Дәрәҗәгә һәм байлыкка бәйсез рәвештә, судьяларны барлык гражданнар арасыннан сайлап кую. 



	4
	Халык җыелышын даими җыю.
	Мөһим дәүләт эшләрен хәл итүдә барлык ирекле афиналылар да катнаша алган.

	Әһәмияте: Солон законнары Афинада демократия нигезләрен салган.




3. Афинада дәүләт төзелеше.

Схема ярдәмендә аңлату.


                                                                         АРХОНТ



                            ХАЛЫК                                                                           СУД

                          ҖЫЕЛЫШЫ    


                                                                        ИРЕКЛЕ

                                                                     ГРАЖДАННАР     



                                                                          КОЛЛАР

VIII. Йомгаклау.                 

· Нәрсә белдек?

· Слон законнары нәрсәгә нигез булып тора?                           

IX. Өй эше бирү, билгеләр кую.
Таблица һәм схеманы ныклап өйрәнергә, 141 биттәге риваятьне укып сөйләргә әзеләнергә.
